Ephesassi Chostshogsla Paului Chagdis.

Ephesassi chostshogsla Paului chagdissi skor.

| chagdis tan snunme chostshogssi uskyongun gyudte, nadanna i chagdispo
Tsoo Yeshu mashike skutshabs Paului dia dzadkhanbo gyus chanog.

NDadangunla chossi khaspagun gyudte, i chagdispo Yeshu tonste sontea zhanste
stinne lo 27 ni nyekhorla dia dzadkhanbo gyus chanog. Ibo Rommi nanna khon
tanporan tsonla kagste yodtus dia dzadkhanbo sammanog.

Paului i chagdis dicessi gyuntshanbo, Konchoggi khonranni migunni phia
khonni thamedpe thabldinspo ephesassi Mashikapagunla hagoshesla rogs coa
dzadcespo inpin.

Paului chostshogsla igun hagocugcessi dodpa yodpin:

1. NDadangun nadanranni phanthogssi phia manpa, Konchog khonranna stodpa
tan spalli phia skyobba dzadte innog.

2. Stinjuggi tussi nanna dzambulinni nanna sog yodkhan tshanma mashike
wanni yogga borra dzadin.

3. Konchog nyampo nadangunni yanskyar thundelbo khonni thugrje zhaste
innog.

4. Konchoggi Yahudapa tan Yahudapa mankhan tadpacangunni nanna thundel
khyonna dzads.

5. NDadangun ta, zugspo cig yanna chostshogs gyurte innog, kaboe go ni
Mashika in.

6 chostshogssi nanna cigdil tan chostshogspo sambacan gyurcessi phia
nadangunla Konchoggi chogsne khyudgun thobte innog..

Paului ju zhus.
1:1 ne 2

1 "Na Paulu Konchoggi thuggons nanzhinla, mashike skutshabs in.

De i igebo ephesassi gyalse nanna yodkhan Konchoggi mi dampagun tan
tadpacan Yeshu mashike gyabne dulkhangunla diad.

2Nadanni Konchog yab tan Tsoo Yeshu mashike thugrje tan zhide khyozhagunla
salshig.

Semsnyiddi cinlabsgun.
1:3 ne 14

3Nadanni Tsoo Yeshu mashike yab, Konchogga stodpa phulshig. Khonni
Mashika gyudte nadangunla namkhe thugnyiddi cinlabs tshanma salla dzadte
innog. 4 Mashika gyudte Konchoggi skundunla dampa tar) skyonmed dzadcessi
phia jigsten machagssi san snunla khonni nadanna cespa dzadte Idamma

dzads. ®Konchoggi khonranni thuggons tan thugsthad nanzhin, Yeshu Mashika
gyudte nadangun khonni sosbu lenna dzadcesla snunne parla thagcadda
dzads. ® Teboephia khonni khonranni sas cespa gyudte, nadangunla rin medpa
salkhanni te spalcanni thugrjeboa stodpa phulin. 7 Konchog ni thugrje bandzod in
pasan, khonranni sassi thag gyudte, nadangunla ranwar nyoa dzadte nadanni
sdigpagunla shagspa salla dzads. 8 Khonni thugrje matshad shesrabs tan hagoan
nadangunnika snyin pheste lugga dzads.

9 Konchoggi Mashika gyudte dub cugga dzadcessi sanwe thabldinspo,
nadangunla snon cugga dzads, te thabldinspoe khonni thuggons zanpo dandaa
dub. 19 Te thabldinspo ni, [damma dzadkhanni tuspo lebbacig, khonni namkhaa tan
jigstenni nanna sog yodkhan tshanma kugste, mashike wanni yogga borra dzadin.
"' Konchoggi Mashika gyudte nadangun Idamma dzadte nadangunla namkhe
nanna norskalgun thobste innog, ciazerna khonni snunne pharla khonni thuggons
nanzhin citshanma danda dubcugcesla thabs dzadte inpin.

12 Konchoggi thugsdodpo ni, nazhaa Yahudapa mashikeka idshes cokhan tanpo
migunni, khonna spal tan stodpa khyoncespo inpin. 13 Yan khyozhaa Yahudapa
mankhangunnian tharpa thobcessi denbe lonbo tshorte, mashikeka tadpa cos
pasarn, Konchoggi khyozhagunnika khonranni thetsebo sals, kabo khonni zhalchad
dzadkhanni dampe thugnyid innog. ' Dampe thugnyidbo ni, Konchoggi nadanna
namkhe norskal salla dzadces tan nadangun nyoa dzadte, khonranni migun gyur
cugga dzadcessi, khonni khachadpo innog. Khonranna spal tan stodpa thobcessi
phia, Konchoggi tebo coa dzads.

Thugrjeche tan moslam.
1:15 ne 23

15 Khyozhagunni Tsoo Yeshuika tadpa khyonces tan Konchoggi mi dampa
tshanmala cespa corug zerte na tshorpane pharla, '® ne moslamgunni nanna
khyozhagun idtu coin tusgyun khyozhagunni phia Konchogga thugrjeche zhuad.
7 Konchog, nadanni Tsoo Yeshu mashike zirrjidcanni yabba, khyozhagunla
khon manna gyalla sheshessi phia, khonni khyozhagunla thugnyiddi shesrabs
salces, yan khonran khyozhagunla snon cugga dzadcesla, ne tusgyun zhua
phullad. '8 Konchoggi rincan tan spalcan norskal inkhanni, dampa mi bodda
dzadkhangunla, khonni salkhanni rewa hagocessi phia, khyozhagunni semspo
oddi gan cugga dzadcesla ne moslam phullad.

19Yan nadan tadpacangunni Konchoggi halasshessi shedpoe nadangunni
nanna chaglas dzadcespo gyus chathubcessi phian ne moslam zhuad. Tenna
halassi shedpoe, 20 Mashika shikhangunni tone sontea lanna dzadte, namkhe
nanna Konchoggi chag yaspe thissika zhugshugga dzads. 2! Itus matshad
yoncescanni tuspoe nannar, mashike wan ni namkhaa tan seka yodkhanni
sponbo, wansulpa, wancha yodkhan tar, uskyon gunni san thoshogpo innog.
22 Chostshogssi phanthogssi phia Konchoggi citshanma mashike zhabssi yogga
salte, khor citshanmeka goskyonna skoa dzads. 23 Chostshogs ni, mashike

skuzugs innog, yan khon teboe nanna naste chostshogspo chadlag medkhan
dzads. Khonni karunsa citshanme nanna khonran skanna dzads.

Shicesne mitshe chogsla.
2:1 ne 10

"Konchoggi khaa minyances tan sdigpa gunni zhaste, khyozhagun semsnyiddi

thogne shite inpin. 2 Tetusla khyozhagun jigstenpa tadpa medkhangunni
lammika dulladpin, yan jigstenni semsnyid nanpagunni wansulpa shetanni
stinranne sonte inpin. Khoe tarunnan Konchoggi khaa minyankhangunni nanna
las coanog. 3 Skabsshigga, nadangunnan khongun tsogsla sdigpe dodpa tshanma
dubcugin, te sdigpe dodpa tan samtshulli lammika dulladpin. Khongun tsogsla
nadangunnikan Konchoggi thugsso tan chadpa babsshespo ospa inpin.

4-5Sdigpagunni zhaste nadangun semsnyiddi thogne shite intean, snyinrje

ganste yodkhanni Konchoggi nadangunla camspa chenmo dzadspa, khonpni
nadangun Mashika nyampo son cugga dzads. Khonni thugrje cigpo gyudte,
khyozhagun skyobba dzads. 8 Dadangunni thundel Mashika Yeshu nyampo
yodcespoe, khonni nadangun Mashika nyampo shikhangunni tone sontea
lanna dzadte, namkhe nanna zhugsthisgunnika Mashika nyampo borra dzads.
7 Konchoggi tebo coa dzads, ciazerna maonspe tussi nanna Mashika Yeshu
gyudte nadangunni phia khonni katin tan thugrje tsamshiggi halasshes inkhanbo,
tshanmala stancessi thugsdod yodte innog.

8 Tadpa gyudte thugrje zhaste, khyozhagunla tharpa thobte inpin, yan te
tharpabo khyozhe stsondus manpa, Konchoggi chogsne salkhanni solras innog.
9 Tharpabo nadanni las zanpoe zhaste man pasan, nadan suzhiggian teboeka
phoso stan minyan. '®Nadarn dagsa yodkhanbo Konchoggi coa dzadte innog.
Konchoggi snunla, daldig coa dzadkhanni las zanpogun cocessi phia, khonni
nadangun Mashika Yeshui nanna, mi soma rig coa dzads.

Mashike nanna cigdil.
2:11 ne 18

" Ta ibo idtu borshig, khyozhaa skye zane Yahudapa mankhan yan
Yahudapagunni khyozhaa sunnad macokhan tshitugun zerradpin, ciazerna
khongun sunnad cokhan inkhanboeka masante phoso coadpin, kaboe khonni
semsgunla manpa, zugspo cigpoa gyurja khyonnanog. 2 Te zane khyozhagunni
Mashika nyampo can del medpin. Khyozhagun Israelli mirgyuddi toa thea medpin,
yan Konchoggi khongunla dzadkhanni zhalchaddi nanna khyozhagun sea
madzads. Khyozhagun i jigstenni nanna Konchog tan rewa medkhanni migun
inpin. '3 Innan snunla Konchogne maa thagrinna yodkhangun, mashike skuthag
skyanshinnika phoa dzadcespoe, dagsa Konchoggi Mashika Yeshui nanna
khyozhagun khonranni nyemoa khyonna dzadte in.

14 Mashika khonranni Yahudapa tan Yahudapa mankhan gunni nanna zhide
khyonna dzads. Mashike i sde nyiskoe nanna yodkhanni naphraddi stsigpabo

shigga dzadte cig gyur cugga dzads. 5 Khonni Yahudapagunni chossi kathims tan
kagyaa gun medkhan coa dzadte mashike i sde nyisko, khonranni nanna mirigs
somazhig coa dzadcespoe, khongunni nanna zhide khyonna dzads. 16 Khon
skyanshinnika tonssa dzadcespoe khonni i mirigs nyisko Konchog nyampo
thuncugga dzadte, i nyiskoe nanna yodkhanni naphradbo medkhan coa dzads.

17 Mashika phebste khyozhaa Konchogne maa thagrinna yodkhan tan nazhaa
Konchoggi nyemoa yodkhan nyiskoa zhide gamoe nastshul shadda dzads.
18 Ciazhuna Mashika gyudte, nadangunni yab Konchogga dampe thugnyid cig
gyudte moslam zhuthubin.

Tsooe phia chodkhan.
2:19 ne 22

19 Tennaboephia khyozhaa Yahudapa mankhangun, tanepharla masheskhan tan
zhanyulli mirig manog. Konchoggi dampe migun nyampo khyozhagunnan, khonni
gyalsiddi mi, yan Konchog khonranni nanmigun innog. 20 Dadangun Konchoggi
khanpa innog, kabo skutshabsgun tan lunstonpagunni stsigssmannika stsigste in,
yan Mashika Yeshu khonran ni, te khanpe turdoa khagcanbo in. 2! Mashike nanna
dzomste nadangun Tsooe phia, dampe chodkhanzhig Idanin innog. 22 Yan Mashika
gyudte khyozhaa Yahudapa mankhangunnarn, Konchoggi dampe thugnyid nassa
dzadkhanni nassa gyurin innog.

Yahudapa mankhangunni toa Paului chaglas.
3:1 ne 13

"Tennaboephia na Paului, Mashika Yeshui zhabstog zhuste khyozhaa

Yahudapa mankhangunla gamoe nastshul shadcespoe, na tsonni nanna yod.
2Naa tantan rag, khyozhagunni ibo tshorte yoddo, Konchoggi na khyozhagun
nyampo khonni thugrje gocessi khag stsadcanbo salla dzads. 3 Konchoggi sanwe
thabs na snon cugga dzadkhanbo ne dorlduste i ige nanna Griiste in. 4 Tebo sil
zane, mashike phia sanwe thabs naa hagokhanbo khyozhagunla gyus chathubin.
5Snunni Mirabsgunla, te sanwe thabspo snon cugga madzadkyag. Innan ta dampe
thugnyid gyudte Konchoggi khonranni dampa skutshabs tan lunstonpa gunla, tebo
snon cugga dzads.

6 Te sanwe thabspo ni ibo innog, gamoe nastshulla tadpa cocespoe Yahudapa
mankhangunlan Yahudapagun tsogssi norskal thobin. Yeshu mashike nanna,
te nyisko zugspo ciggi yanlag gyurte Konchoggi zhalchad dzadkhanni nannan
des thubin. 7 Konchoggi shed tan khonni thugrjecanni solras gyudte, naa gamoe
nastshul shadkhanni zhabstogpa gyurte in.

8 Konchoggi dampa mi tshanme nanne naa tshanmesan stsismed ininzhig tan,
khonni Yahudapa mankhangunla mashike halasshessi bandzoddi skorla shadcessi
thugrjebo na salla dzads. 9 Yan citshanma dzadkhanni Konchoggi dagsa tshogpa
vaste borra dzadkhanni thabldinspo, migunla hagocugcesla na Ildamma dzads.

10 Konchoggi thugsdodpo ni chostshogsgun gyudte khonni shesrabs snatshogs
tshanma namkhe nanna yodkhanni wansulpa tan wan gunla stanna dzadcespo
innog. " Tennabo ni Konchoggi thamedpe thabldinspo inpin, kabo Mashika Yeshu
nadanni Tsooe nanna khonni dub cugga dzads.

12 Nadangunni mashikeka tadpa tan khon nyampo del yodcespoe, moslam tan
col zane nadangun jigs majigssa spospa nyampo Konchoggi skundunla yonthubin.
13 Tennaboephia ne zhuwa in, khyozhaa gamoe nastshul shadcespoe na rdugnal
thonin yodkhanboeka semsshugs machagga, spalnams tshorshig.

Ephesassi chostshogssi phia moslam.
3:14ne 21

14-15Tenna gyuntshanboe phia namkhaa tan jigstenni nanna sog yodkhan
tshanmaa coa dzadkhanni Konchog nadanni yabba ne pigdon tsugte moslam
zhuad, '8 ne moslam ni, Konchoggi stobs nyampo dampe thugnyid gyudte, khonni
halasshessi gyunorri khyozhagunni sems shedcan dzadshig. 17 Tene tadpe zhaste
Mashika khyozhe semssi nanna zhugsin, yan khyozhagun Konchoggi camspe
nanna patag zumste gyasshespo ne moslam in. 18 Konchoggi mi dampa tshanma
nyampo, mashike camspabo tsamshiggi zhancan, rinmo, thonpo tan tinzabmo
inkhanbo hagocessi khyud khyozhagunla salshig. '® Dadanna ganpo hago
mathubkhanni mashike camspa tagpo, khyozhagunla thonnoms chacig, Konchoggi
khonranni scodlam ganpo khyozhagunni nanna skanna dzadin.

20 Dadangunni Konchogga stodpa phulin, ciazhuna nadanni nanna chaglas
dzadkhan khonni stobspoe, nadangunni zhukhan ya samkhan tshanmesan manna
dzad nyannanog. 2" Mirabs tshanme chostshogs tan Mashika Yeshui inkhan gunne
Konchogga tusgyunnegyun spal thobshig, amen.

Chostshogssi thundel.
4:1 ne 16

" Tennaboephia Tsooa zhabstog zhucespoe na tsonni nanna yodkhanni, juju
Konchoggi bodda dzadkhanni ospe mitshezhig phudcesla khyozhaa zhuwa
phullad. 2Khyozhaa tusgyun nyamshun tan, pasmo, zodpacan yan camspe nanna

cig tan ciggi skyongunla shagspa tanste rogs coshig. 3 Zhide nyampo Idamste
thugnyiddi nanna khyozhagun cigdil dugcesla stsondus coshig. 4 Dadangunla
zugspo cig tan dampe thugnyiddan cigcig yodte innog, kazug yoncescanni tussi
nanna khyozhagun rewa ciggi phia bodda dzadte in. ® Dadangunla Tsoo cigcig,
idshes cigcig, thus lences cigcig, ®tshanme Konchog tan yab cigcig zhugste in,
khonni nadan tshanmeka wansulces, nadar tshanma gyudte chaglas dzadces tan
khorn nadan tshanme nanna zhugssanog.

" Mashike nadar rerea khyud soso rig salte innog, innan te khyudpo kazugshig
salin khonni thagcadda dzaddanog. & Tennaboephia dampe sunrabssi nanna molte
dug.

DRAFT 26 December 2018 Copyright © Wycliffe



Ephesaspa 4 6

"Khon thonpoa skyod zane,

Khonni phamkalkhanni tsonpa manpo

Khonran nyampo khyerra dzads.

Yarn khonranni migunla stags salla dzads.2"
9 (Sunrabssi nanna "Khon thonpoa skyods" molcespoe nadanna hagoanog,
Mashika namkhane thurla babste mamoa skyods yanna i jigstennika. '°Yan
tenna thurla babssa dzadkhanboe khonranni wan dzambulin ganpoe nanna sulla
dzadcesla namkhe tshanmesan nassa thonpoa skyodda dzads).

" Mashike khacig skutshabs, khacig lunstonpa, khacig gamoe nastshul
shadkhan, khacig chostshogsla stastog cokhan tan khacigga lobbon cocessi
khyudgun chostshogsla salla dzads. '2Khongunni khagpo ni, mashike skuzugs
shedcan gyurcessi phia Konchoggi migun khonna zhabstog zhucesla, daldig
cocespo innog. '3 Mashike tebo dzadin zhugsin, namtshogpa, nadan tshanma
tadpa tan Konchoggi sas sheshessi nanna cigdil michaa. Tene nadan tadpe nanna
Idante mashike tshad tan dandaa leb thubin.

14Yan nadan tugu chunungun tsogs milus, kagun labzha some lunsraggunni
inone anoa thidces, yan mi skyonjangunni zusme thabsgun gyudte gobskor
nyannanog. '® Innan nadangunni Konchoggi tanpobo camspa nyampo shadinnan,
nadangun cisathogne mashike nanna Idanin, kabo chostshogssi go zhugste
in. ® Mashike khonranni mitshanma Idamste borra dzadste innog, kazuggi
gyuspe zugspoe yanlag tshanma thudte borrad. Kaltes zugspoe yanlag tshanme
cogoscescanni lasgun cona tene zugspo ganpo camspe nanna ldante shedcan

gyurin.
Mashike nanna mitshe somazhig.
4:17 ne 32

17 Tennaboephia Tsooe wanni nanna ne khyozhagunla zerrad, yan spanpuddad,
ta tadpa medkhangun tsogs mitshe phudces phonshig, ciazerna khongun rewaa
medkhanni nanna gokhorte innog. '8 Khongunni samba, mundiggi ganste khongun
Konchoggi salkhanni mitshene ma thagrinna sonte innog, ciazerna khongunni
minnarn Konchoggi skorla samba tances gagste snyingun skyonpo coste innog.

9 Khongun marstean thelmed, lusdel nanpe stinranne bantankhan, yan tshitu las
tshanma cocesla rinssanog.

20 |nnan khyozhe mashike nanna mitshe pudces lobskhanbo khongunni
phudkhan tsogs mitshe manog. 2! Khyozhagunni Yeshui skorla tshorte yan khonni
nanne yonskhanni tanpoe skorla lobste in pasan 22 snyinpa tar snunni sdigcan
mitshe phudtshul gun phonshig kabo gobskorri dodpe ganste nadan tanpoe lamne
thagrinna khyerrad. 23 Innan dampe thugnyidla khyozhagunni samtshulli nanna
gyurja khyoncugste, 24 Konchoggi khonran tsogs dzadkhanni mitshe somabo
Koslag tsogsla ranna skonshig, kabo denbe tanpo tan dampa in.

@4:8 sungurri speche 68:18

25 Tennaboephia zun tances phanste tadpacangunla tanpo zergos, ciazerna
nadangun zugspo ciggi yanlag soso innog. 26'So yon zane, teboa khyozhagun
sdigpe chogsla thid macugshig,?" yarn te sobo tenna zhagne thalte chacug magos.
27 Teboe kane shetanla phanthogs lencessi skabs matanshig.

28 Skunmagunni skuces phonshig. Innan khyozharanni lagpa badte tanpo las
cogos, tene ghosdom yodkhangunla khyozhe rogs cothubin. 2° Khyozhe khane
spera nanpa mane bin macugga zanpo tan phanthogscanni spera tonshig, tene
khyozhe spera nyanin yodkhangunla khyozhe spospa skyecug thubin.

30 Konchoggi dampe thugnyidla thugstsher skyod macug, kabo thame zhagga
khyozhaa rin shalte tharcugcessi thetsebo in.

31 Khonborces, so yonces, nolces, cig tan ciggi scodpe skorla nanpa zerces tan
scodlam nanpe rigs tshanma phanste medkhan coshig. 32 Cig tan cigga snyinrie,
camssems tan shagspa tonshig, kazuggi Mashika gyudte Konchoggi khyozhaa
shagspa salte in.

Konchoggi oddi nanna mitshe phud.
5:1 ne 20

"Khyozhaa Konchoggi cespe tugugun in pasan, khon dulla dzadkhanni

lammika khyozhagunnan dulshig. 2Khyozhagunni mitshee camspe nanna
phudshig, kazug mashike nadangunla camspa dzadte nadangunni phia tonssa
dzads, khon ni Konchogga tizhimmi chodpa tan sogchod innog.

3Innan khyozhagunni nanna lusdel nanpa, ya lasnan tshitu ya nabsems
chununzhiggan yon magos, ciazerna Konchoggi mi dampagunni nanna te tsogs
sdigpe phia nassa medpa innog. 4 Khyozhagunni thelmeddi runs, tonmeddi
spera, tan khamlog hababs tan magos. Tetsogs ospa mankhanni spera tanni san
Konchogga thugrjeche zhugoshes innog. ° Ibo tantan innog, scodlam nanpa, tshitui
las, ya nabsems (Nabsemscangunni jigstenni norla chagshespo skunda colkhan
tsogs innog) tetsogssi migunla Mashika tan) Konchoggi gyalsiddi nanna can norskal
mithob.

6 Khongunni khorangunni sdigpe lasgun kabcessi sammed speragunnika den
mashesshig, ciazerna tetsogssi sdigpa cokhan khaminyangunnika Konchoggi
thugsso babssanog. 7 Teboephia tetsogssi migun nyampo des mades.

8 Skabsshigga khyozhagun mundiggi ganste yodpin, innan dagsa Tsooe nanna
incespoe khyozha oddi ganste innog. Tennaboephia oddi migun tsogsla mitshe
phudshig. ° Te oddi zanpo, tanpo tan denba dasbugun cigpo sminnanog.

10 Tsoo thugsthadda dzadkhangun tsalcessi stsondus coshig. "' Munnaggi
las dasbu machagskhangunni nanna madesshig, innan gyodpa cocessi phia
khongunni skyongun stonshig. 2 Khongunni sanste sdigpe las cokhangunni skorla
spera tancespo khorar, thelbazhig innog. 3 Innarn oddi nanna vaste borkhan
tshanma salpo coste thonnanog. '* Od phogkhan tshanme Idans tannanog.
Tennaboephia dampe sunrabssi nanna moldug,

b4:26 sungurri speche 4:4

"Nyidlogkhangun nyidne lonshig.
Shikhangunni tone sontea lonshig.
Yan mashike Idanspo khyozheka phogin"

15 Teboephia khyozhagunni mitshe phudcessi nanna shan coshig. Samba
medkhangun tsogsla maphudda, shesrabscangun tsogsla mitshe phudshig.
16 Skabs thobkhan tshanma las zanpo cocessi nanna kolshig, ciazerna i
tusgun nanpa innog. 7 Samba medkhan magyurra Tsooe thuggons inkhanbo
hagocessi stsondus coshig. '8 Raroste madugshig, teboe scodpa nanpe lasgunni
nanna thiddanog, innan khyozhagunni mitshebo dampe thugnyiddi skonshig.
19 Khyozhagunni toa sungur, gurma tan choslu gun tanin, Tsooe phia, khyozhagunni
snyinni nanna stodpe lu skonshig. 2° Nadanni Tsoo Yeshu mashike nadanni phia
dzadkhan tshanmaa, tusgyun nadanni yab Konchogga thugrjeche zhushig.

Nama tan magpa gun.
5:21 ne 33

21 Khyozhagunni Mashika stsiwa cocespoe, cig tan ciggi wanni yogga borshig.
22Nama khyozhagun ranni magpe wanni yogga dugshig, kazug khyozhe
khyozharan Tsooe wanni yogga borrad. 23 Ciazerna magpa ni name go tsogs
innog, kazug Mashika chostshogssi u in, yan khon khonni skuzugs chostshogssi
skyabgon innog. 24 Mashike, chostshogs khonranni wanni yogga borra tsogsla
namagunniarn, khorangun cisathogne khoranni magpe wanni yogga borgos.

25-26 Magpagun, ranni namaa cespa coshig, kazug mashike ranni chostshogsla
cespa dzadte, khonranni chostshogs dampa coa dzadcesla tonssa dzads, yan
Konchoggi ka nyampo lagmo dzadte chu nyampo thua dzads. 27 Tegun coa dzads
ciazhuna khonni dag ya sul ya midigces medkhan, innar Idanshan, dampa tan
skyonmedkhanni chostshogsshig, khonranna stadces innog. 28 Tenna tsogsla,
magpagunni ranni zugspoa cespa coa tsogsla, ranni namaa cespa cogoshes
innog. Ranni nama cespa cokhangunni khoranna cespa coste innog. 2° Nadan
suzhiggian ranni zugspoa naphrad macoa, teboa khariji sterte, stastog coanog,
kazug mashike chostshogsla stastog dzaddad. 30 Ciazerna nadangun mashike
skuzugssi yanlag innog.

31 Dampe sunrabssi nanna moldug,

"Tennaboephia butsha khoranni aba tan amane bete

Khoranni nama nyampo dzommanog

Yan khon nyisko zugspo cig gyurin®"

32 Te speragun hagocesla maa kagspo yodte innog, innan denba, ne Mashika
tan chostshogssi thundelli skorla shadte in. 33 Dorlduste khyozha rere ranni namaa
cespa cogos, kazug khyozhe khyozharangunla cespa coad, yan namagunni ranni
magpa stsiwa cogos.

Tugu tan phama.
6:1 ne 4

"Tugugun, khyozhaa Tsooe in pasan, ranni phame khanyonshig, ciazerna
tezug cocespo tanpobo innog. 2-3 "Khyozhagunni aba tan amaa stsiwa coshig.'
Tebo ni Konchoggi kagya tanpo, kabo nyampo "Khyozhagunla jigstennika mitshe
khamzan tan tshe rinmoe thonnoms chend" molkhanni zhalchadpo dzads.
4 Abagunni ranni tugua manstean Idamste so yon macugshig. Innan khongunla
skyonste Tsooe labzhe nanna lam zanpoeka thidshig.

Yogpo tan sponbo.
6:5ne 9

5Khyozha tsheyoggunni i jigstenni nanna, khyozharanni sponboa stsiwa tan
jigs nyampo snyinne khanyonshig, kazug khyozhagunni mashike khanyannad.
6 Khongun thadcugcesla, khongunni khyozhaa Ita zane, cigpo khaa manyannaa,
mashike tsheyog tsogsla snyinne Konchoggi thuggons coin, zhabstog zhushig.
7 Migunni phia manpa, Tsoo mashike phia in samste zhabstog snyinne gamo
nyampo zhushig. 81dtu coshig, tsheyog indo ya ranwancan, las zanpo cokhan
nadarn rerea Tsooe solras salla dzadin.

9Tenna tsogsla khyozhaa sponbogunni, ranni tsheyoggunla gyalla coshig.
Khongunla jigsnan mastanshig, ciazerna namkhe nanna Mashika ni, khyozha tan
khon nyiskoe sponbo zhugste inkhan yan khonni suzhiggan chogs madzadkhanbo,
khyozhaa gyusinnog.

Shetanni gyabgalla nolcessi magchaa.
6:10 ne 20

10 Stinjuggi khadaa, khyozhagun Tsoo tan khonni halasshessi stobssi
nanna shedcan gyurshig. "' Shetanni cusnangunnika nol nyancessi phia,
khyozhe Konchoggi salla dzadkhanni magcha tshanma gonshig. 2 Ciazerna
nadanni, migunni gyabgalla manpa, mathonkhanni jigstenni nanpa semsnyiddi
wansulpagunni gyabgalla nolin innog, kagun i tus mundiggi wansulpa, wan
yodkhan tan barsnanni nanpa wan gun innog.

13 Tennaboephia nanpe zhagpo leb zane, khyozhagunni nol nyancessi phia,
Konchoggi salkhanni nolcessi magcha tshanma gonshig. Tene maggi stinnean
khyozhagun ranranni nasseka stanpo lanste lusin. ¥ Ranranni nassabo stanpo
zumste Konchoggi ke denbe skyeragpo ranni skyedpeka silshig, yan mitshe tanpo
phudcessi magchabo khyozharanni tannika gonshig. 15 Khyozhagunni kanpeka
gamoe nastshulli zhide pabubo gonte maggi phia daldig cos. 16 Tegunnika nanmaa,
shetanni mecanni dagun sadnyancessi phia, khyozhagunni lagpe nanna tadpe
phalibo zumshig. 17 Khyozhagunni goeka tharpe maggi tibibo gonshig. Yarn dampe
thugnyiddi raibo khurshig, kabo Konchoggi ka innog.

18 Khyozhagunni dampe thugnyiddi nanna tusgyun zhuwa tan moslam snatshogs
tshanma phulshig. Shan coste Konchoggi dampa mi tshanme phia moslam zhuces
mane maphanshig.

19 Naa zercessi skabs thob zane, jigsnan medpa, gamoe nastshulli sanwe
skorbo ma spospa nyampo shad thubcesla ne phian moslam zhusshig. 2° Daa
gamoe nastshul shadcessi nanna mashike skutshabs incespoe, tsonkhanna kags.
Tennaboephia ne semstobs nyampo gamoe nastshulbo shad thubcesla, moslam
zhusshig, kabo ne cogos.

Stinjuggi ju.
6:21 ne 24
21 Tikhikus, Mashikape spun ma cespa tar Tsooe zhabstogpa ma idshescanzhig
in. Khoe khyozhagunla ne naslug tan ne coin yodkhan tshanme skorla zhibsal
coste shadin. 22 Dazhe nasluggunni skorla hago cugsces tan khyozhagunni semsla
spospa skyecugcessi phia, ne kho khyozhaa yodsa kallad.
23 Konchog yab tan Tsoo Yeshu mashike, khyozhaa Mashikapa spungunla zhide

yan tadpa nyampo camspa salshig. 24 Dadanni Tsoo Yeshu Mashika thamedpe
camspa cokhangunla Konchoggi thugrje salla dzadshig..

